
 ОПЕРАТИВЕН ПЛАН И ПРОГРАМA
За спроведување на превентивна систематска дератизација на канализациониот систем,  јавната депонија Мегленци, дивите депонии и ѓубришта на Општина Битола во 2023 година.
Согласно законската регулатива член 12, 14 и 42 став 2 и 3 член 14 став 2, како и членовите: 41, 42, 61 став 2, 63 и 64 од Законот за заштита на населението од заразни болести (Сл.весник на РМ. бр. 66/04, 139/08, 99/09, 149/14 и 150/15), член 129-133(Службен гласник на Општина Битола бр.9/99), и чл. 11 став 1 точка 4 од Законот за јавно здравје (Сл. Весник на РМ бр. 22/10 и 136/11) Општина Битола ја утврдува потребата од спроведување на систематска превентивна дератизација на канализациониот систем, јавната депонија Мегленци, и дивите депонии и ѓубришта во градот Битола, како критични точки кои можат да ја нарушат хигиено-епидемиолошката состојба во градот. 
Стручните мислења, констатации и препораки изнесени во Елаборатот (стручно мислење) изработен од страна на ЈЗУ Центар за јавно здравје од Битола и доставен до локалната самоуправа, како и состојбите констатирани врз основа на Проект за штетна популација на глодари во Општина Битола и Компаративните евалуации кои ги изготви ЈЗУ ЦЈЗ Битола во 2007, 2009 и 2012, укажуваат на алармантно високиот степен на инфестираност на станбените објекти и високата густина на популација на штетни глодари во скоро сите градски реони на Општина Битола, со висок ризикот од појава на сериозни заразни заболувања кои ги пренесуваат овие вектори.
Врз основа на законската регулатива и сите овие препораки, Советот на Општина Битола изготви:
Оперативен план и програм за превентивна систематска дератизација кој би се спровел во два фази како пролетна и есенска дератизација во интервали Март/Април и Октомври/Ноември 2023 год. како противепидемиска превентивна мерка со цел спречување и ширење на болести кои се пренесуваат преку вектори. 
Цел на превентивната систематска дератизација:
· Заштита на населението и животните од болести чии вектори се глодарите и отстранување на ризикот од појава и ширење на болести кои ги пренесуваат глодарите;
· Одржување на стабилна хигиено-епидемиолошката состојба во Општината;
· Создавање на пријатна и еколошки здрава животна средина.
· Отстранување на лоша хигиенска слика за градот и Општината која би предизвикала колективно незадоволство кај граѓаните,
· Отсранување на економските штети кои настануваат како последица на зголемена инфестација со глодари.
Предмет на третирање на превентивната систематска дератизација:
· Подземниот канализациски систем со ревизионите и прифатните канализациски шахти;
(Од утврдените состојби и услови на теренот за развој на биолошката популација на штетни глодари во подрачјето на град Битола, а сублимирани во проектот “Биолошката популација на штетни глодари во град Битола”, ЈЗУ Центар за јавно здравје - Битола констатира дека главната  причина за високиот степен на инфестираност на објектите во градот се должи на високата густина на популацијата на овие штетници во канализациониот систем на градот).
· Дератизација на прифатниот канализациски систем на објекти од посебен јавен интерес.
(Со превентивната дератизација како општо прифатена и релевантна противепидемиска метода се држи под контрола епидемиолошката состојба во објектите од посебен јавен интерес како училишта, детски градинки, домови за сместуванје на средношколска и студентска популација, домови за згрижување на стари лица, медицински установи и др.)
· Дератизација на јавната  депонија “Мегленци” и дивите депонии и ѓубришта во градот
(Јавната депонија е нотирана како објект со висок епидемиолошки ризик, во смисол на потенционално жариште и извор на инфестација на градот со глодари).
· Дератизација на јавни  површини, отворени водотоци, каналски систем во населените места Горно и Долно Оризари, Кравари и Логоварди
Обем на дератизациониот процес:
· Дератизација на подземниот  канализациски систем во следните реони на градот (3250 шахти):
· Населба (Триаголник
· Населба (Јени Маало( 
· Населба (Ремо( 
· Населба (Довлеџик( 
· Населба (Боримечка( 
· Населба (Маџар Маало( 
· Населба (Воени бавчи( 
· Пазар и стара чаршија 
· Населба (Карпош( 
· Централно градско јадро 
· Населба (Тепсија( 
· Сточен Пазар 
· (Брусничко – Лавчански( регион 
· (Реплек(
· (Бактериолошка населба( 
· (Буковски ливади( 
· Дератизација на прифатниот канализационен систем на инфестирани објекти од посебен јавен интерес (400 шахти):
· Детски градинки:-ЈУДГ(Мајски Цвет( (6 градинки);
                                            - ЈУДГ (Естреа Овадија Мара( (5 градинки);
· Воспитно образовни институции:
         - Основни училишта (15);
         - Средни училишта (7);
         - Високи школи и факултети (4);
      -    Средношколски и студентски домови:
          -  Дом за средношколска младина (М.Гинова(
          -  Напуштен објект на ул( И.Милутиновиќ(
          -  Студентски дом (Кочо Рацин(
          -  Студентски дом (Пелагонија Комерц( 
· Домови за сместување на стари и изнемоштени лица:
          -  ПОС (Борец(- Хотел Битола;
          -  Геронтолошки завод (4-ти Ноември(;
          -  Старски дом (Сју Рајдер(.
· Медицински установи:
          -  ЈЗУ Клиничка болница (Др. Т.Пановски(;
          -  ЈЗУ Здравствен Дом со подрачни амбуланти;
          -  ЈЗУ Центар за јавно здравје Битола;
· Останати објекти во градот од јавен интерес:
- Јавни претпријатија, Стопански субјекти, Банки, Институции од областа на културата, Установи за социјални грижи, Објекти на локалната самоуправа и др.
· Дератизација на јавната депонија (Мегленци(
Фронтално поставување на родентицидни мамци во неколку зони
· Дератизација на јавни  површини, отворени водотоци, каналски систем во населените места Горно и Долно Оризари, Кравари и Логоварди (150 шахти)
Фронтално поставување на родентицидни мамци во горенаведените места.
Потребна работна снага за изведување на дератизацијата:
· Предвиден број на шахти (за две дератизации)       7600 шахти
· Планирани дератизациони групи:  


 3 групи
· Состав на дератизациона група: 

- 2 дератизатори

- 1 помошен работник
· Дневна норма за дератизациона група:                     85-100 шахти
Временска динамика за спроведување на дератизациониот процес)
1-Пролетна дератизација (прв дел од дератизационен процес-3800 шахти)
· Почеток на дератизацијата: Март/Април
 (во зависност од реализацијата на тендерот);
· Времетраење на дератизациониот процес:
 15 дена
2-Есенска дератизација (втор дел од дератизационен процес-3800 шахти)
· Почеток на дератизацијата: Октомври/Ноември
· Времетраење на дератизациониот процес:
 15 дена
Методика и техника во спроведувањето на дератизациониот процес:
· Поставување на висечки и статички парафински блокови;
· Метод на фронтално поставување;
Видови и количини на планирани родентициди(за две дератизации):
· 30000 парафински блокови од  50 гр со адекватна активна супстанца на база на антикоагулант. 
Спроведување на санитарно-профилактички мерки:
· Информирање на граѓаните за спроведување на дератизационите активности преку јавните средства за информирање и електронските медиуми најмалку  7 дена пред одпочнувањето на акцијата.
· Информирање на надлежните служби за начинот, постапката и времетраењето на дератизационите активности:
· информација до ЈП Нискоградба;
· информација до Државниот санитарен и здравствен инспекторат;
· информација до МВР Сектор за внатрешни работи;
· информција до Општинскиот инспекторат-Битола.
· Информација до Сектор за превентивна здравствена заштита при Министерство за здравство
  Заклучок:
Согласно препораките доставени во горенаведените документи и законската регулатива од оваа област може да се констатира следното:
· Климатските промени во смисол на неколку последователни благи и топли зими, изобилството на храна, несоодветните агро-технички мерки и лошите хигиенските навики на населението за несоодветна диспозиција на отпадот, погодуваат и нудат идеални услови за развој на популацијата на глодарите во Општината и ја наметнуваат потреба од навремено и стручно спроведувањето на програмата.
· Големиот дел поплавени површини во непосредна близина на градот во изминатите години, само по себе претставува ризик за нарушување на хигиено-епидемиолошката состојба и можност за инфестација со глодари. Миграција на глодарите во урбаните приградски и градски средини го зголема ризикот од ширење на вектор преносливи болести.
· Актуелизирање на Туларемијата, инфективно заболување чиј резервар се глодарите а се пренесува на човекот по контактен, трансмисивен и алиментарен пат. Во С. Македонија се потврдени неколку случаи од ова заболување а во Косово перзистира ендемски а во изминативе години и епидемиски.
· Реалната опасност од појава на Хеморагичната треска, предизвикана од Хантавирусот и Муриниот Тифус предизвикан од Рицхеттсиа моосери, зоонози од кои првенствено заболуваат глодарите и како вектори ја пренесуваат заразата на човекот.
Се горенаведено налага потреба од континуитет во спроведувањето на превентивната систематска дератизација и итност во донесување на актите од страна на Општина Битола за навремено спроведување на програмата, со што хигиеноепидемиолошката состојба во Општината во голема мера би се подобрила и би се држела под контрола.
Финансиски импликации
Финансирање на Програмата се врши од средствата предвидени со буџетот на општината.

 РЕАЛИЗАЦИЈА НА ПРОГРАМАТА
Реализацијата на Програмата е во период почеток на  Март до почетокот на Ноември 2023 година 
ЗАВРШНИ ОДРЕДБИ
· Во текот на годината, Годишната Програма може да се менува и дополнува, во зависност од стратегијата и потребите на Општина Битола;

· За реализација на оваа Програма е задолжена Комисијата за урбанизам и заштита на животната средина при Советот на Општина Битола, Комисијата за човекова околина при Советот на Општина Битола, и Одделението за урбанистичко планирање и заштита на животната средина на Општина Битола;

· Годишната програма ќе биде објавена во службено гласило на Општина Битола;

· Програмата влегува во сила осмиот ден од денот на објавувањето во ,,Службен гласник на Општината Битола.
Битола

Декември 2022 година

